
Sejarah
Bahagian Perkhidmatan Kesihatan Sekolah telah mula memberikan perkhidmatan pada tahun 1974. Pada masa itu, terdapat hanya 
dua orang jururawat sahaja yang ditugaskan untuk melawat sekolah-sekolah di Daerah Brunei-Muara. Bahagian Perkhidmatan 
Kesihatan Sekolah kemudiannya telah ditubuhkan secara rasmi pada tahun 1979 dengan tujuan untuk memberikan perkhidmatan 
kesihatan sekolah kepada semua penuntut-penuntut sekolah di seluruh negara. Semasa penubuhannya, Bahagian Perkhidmatan 
Kesihatan Sekolah telah dibahagikan kepada dua unit; satu unit di Daerah Brunei-Muara dan satu lagi di Daerah Belait. Pada waktu 
itu, jururawat-jururawat dari unit di Daerah Brunei-Muara juga telah ditugaskan untuk memberikan perkhidmatan kesihatan sekolah 
di sekolah-sekolah di Daerah Tutong dan Temburong.

Pada tahun 1981, sebuah unit telah ditubuhkan di Daerah Tutong bagi memberikan perkhidmatan kesihatan sekolah bagi 
sekolah-sekolah di daerah tersebut. Manakala di Daerah Temburong pula, perkhidmatan kesihatan sekolah telah dijalankan 
oleh jururawat-jururawat dari Bahagian Perkhidmatan Kesihatan Ibu-Ibu dan Kanak-Kanak semenjak tahun 2000.

OBJEKTIF BAHAGIAN PERKHIDMATAN KESIHATAN SEKOLAH

Misi Meningkatkan tahap kesihatan 
dan mengurangkan penyakit di kalangan penuntut, 

supaya penuntut boleh mencapai tahap potensi 
pembelajaran yang maksimum

Visi 
Penuntut mencapai tahap kesihatan yang optima 

(dari segi fizikal, mental dan sosial)

Objektif 
• Mengesan tanda-tanda awal masalah kesihatan dan merawat atau merujuk kepada pihak yang berkenaan untuk tindakan lanjut. 

• Mempromosikan dan memberi kesedaran mengenai kesihatan. 

• Mencegah dan mengawal penyakit-penyakit berjangkit. 

• Menghalang, mengesan dan mengendalikan tanda-tanda awal penyakit-penyakit 
yang tidak berjangkit.

Tugas dan Tanggungjawab
1. Menjalankan pemeriksaan kesihatan kepada penuntut-penuntut sekolah melalui 

saringan kesihatan yang telah ditetapkan bagi penuntut Tahun 1, 4, 6 dan 7.

2. Merujuk penuntut yang memerlukan pemeriksaan dan rawatan lanjut ke klinik/bahagian 
yang berkaitan, seperti Klinik Pakar, Klinik Mata dan Pusat Perkembangan Kanak-kanak.

3. Mempromosikan dan memberikan kesedaran mengenai isu kesihatan kepada penuntut 
melalui ceramah kesihatan.

4. Mengadakan sesi kaunseling bagi penuntut yang mempunyai masalah berat badan yang 
berlebihan.

5. Memastikan penuntut telah melengkapkan semua vaksinasi mengikut Program 
Immunisasi Kebangsaan.

6. Memberikan vaksin Human Papiloma Virus kepada penuntut perempuan di Tahun 7 
dan 11 melalui Program Vaksinasi Human Papilloma Virus.

1. Merancang jadual lawatan ke sekolah- sekolah
2. Menghubungi Pengetua/Guru Besar Sekolah untuk membuat temu-janji sebelum membuat lawatan ke 

sekolah-sekolah.
3. Menjalankan penilaian kesihatan dan semua aktiviti-aktiviti pemeriksaan (mengikut tahun sasaran):

a) Mengukur berat badan dan ketinggian
b) Pengurusan berat badan berlebihan dan kurang timbangan bagi pelajar-pelajar yang mempunyai masalah 

berat badan.
c) Ujian penglihatan jauh dan ujian perbezaan warna “Colour Blindness”.
d) Menolong Pegawai Perubatan dalam pemeriksaan dan pemberian rawatan.
e) Membuat ujian pendengaran.
f) Memberi suntikan vaksin yang berterusan.

4. Memberi rawatan ringan, penjagaan dan rawatan kecemasan di masa lawatan ke sekolah-sekolah.
5. Membuat kes rujukan kepada Pusat Kesihatan, Klinik-klinik Pakar dan lain-lain yang berkaitan.
6. Membuat tindakan susulan terhadap kes-kes yang memerlukan.
7. Membuat lawatan ke sekolah-sekolah bagi kes-kes penyakit berjangkit. Membuat siasatan ‘contact tracing’ 

bagi penyakit berjangkit seperti Penyakit Tangan Kaki dan Mulut.
8. Mengambil bahagian dalam penyelidikan kesihatan.
9. Bekerjasama dengan Pengetua, guru-guru dan kakitangan sekolah dalam mempromosi kesihatan kepada 

penuntut sekolah.
10. Bekerjasama dengan Unit Pendidikan Khas bagi Pelajar-Pelajar yang mempunyai masalah dengan 

pembelajaran (SENA).
11. Bekerjasama dengan Unit Psikologi bagi penuntut yang mempunyai masalah psikologi.
12. Memberi khidmat kaunseling kepada pelajar-pelajar yang mempunyai berat badan.
13. Meneliti dan mengemaskini laporan harian dan bulanan bagi Perkhidmatan Kesihatan Sekolah.
14. Memberi vaksinasi Human Papilloma Virus (HPV) kepada penuntut perempuan Tahun 7 dan Tahun 11.
15. Membantu Pegawai Perubatan dalam memberikan kaunseling ‘one to one therapy’ untuk pelajar yang 

mempunyai masalah berat badan yang berlebihan.

Semua pegawai 
dan 

kakitangan JPK 
di alu-alukan hadir

Apakah maksud Pelan Induk Sistem dan Infrastruktur Kesihatan Negara Brunei Darussalam?

Pelan Induk ini juga dikenali sebagai Health System and Healthcare Infrastructure Master Plan (HSIMP) yang mana ianya merupakan 

sebuah pelan komprehensif yang mengandungi perancangan, cadangan dan pelan tindakan pembaharuan dan penambahbaikan 

bagi sistem kesihatan serta infrastruktur kesihatan di seluruh Negara dalam jangka masa lebih 20 tahun yang bedasarkan kepada 

pelan strategik Kementerian Kesihatan yang sedia ada dan amalan-amalan terbaik serta Dasar Antarabangsa, seperti Pertubuhan 

Kesihatan Seduania (WHO).

Bila dan siapakah yang telah menghasilkan Pelan Induk ini? 

Pelan Induk ini telah dihasilkan pada Oktober 2014 oleh pihak Konsultan dari Amerika Syarikat, The Innova Group dengan 

usahasama pihak Kerajaan Kebawah Duli Yang Maha Mulia Paduka Seri Baginda Sultan dan Yang Di-Pertuan Negara Brunei 

Darussalam dan pihak bukan Kerajaan.

PELAN INDUK SISTEM DAN INFRASTRUKTUR KESIHATAN 
NEGARA BRUNEI DARUSSALAM

Apakah tujuan Pelan Induk ini dihasilkan?
Untuk dijadikan sebagai peta jalan dan panduan 
ke arah mempertingkatkan, memperkukuhkan 
dan mengekalkan sistem penjagaan kesihatan dan 
pembangunan infrastruktur kesihatan yang terbaik 
sejajar dengan Misi dan Visi Kementerian Kesihatan, 
sejurus mendukung ke arah pencapaian Matlamat 
Wawasan Brunei 2035.

Siapakah yang terlibat dan bertanggungjawab dalam 
pemantauan serta perlaksanaan Pelan Induk ini?
Pada 20 April 2015, Unit Pengurusan Strategi Sistem 
dan Infrastruktur Kesihatan (Health System and 
Infrastructure  Strategy (HSIS) Management Unit) 
telah tubuhkan dan diberi mandat untuk memantau 
perlaksanaan dan Perkembangan Pelan Induk tersebut. 
Manakala,  perlaksanaan Pelan Induk tersebut adalah 
tanggungjawab semua Jabatan di bawah Kementerian 
Kesihatan termasuk Jabatan Perkhidmatan Kesihatan. 

Apakah status perkembangan mengenai perlaksanaan Pelan Induk ini di Jabatan Perkhidmatan Kesihatan?

13 November 2014 Jabatan Perkhidmatan Kesihatan telah menubuhkan satu Jawatankuasa khususnya bagi perlaksanaan 
   9 inisiatif yang utama di bawah Pelan Induk tersebut. 

5 Mei 2015  Majlis Pelancaran Jerayawara Pelan Induk Sistem dan Infrastruktur Kesihatan Negara Brunei 
   Darussalam telah disempurnakan oleh Yang Berhormat Pehin Orang Kaya Johan Pahlawan Dato Seri 
   Setia Awang Haji Adanan Bin Begawan Pehin Siraja Khatib Dato Seri Setia Awang Haji Mohd Yusof, 
   Menteri Kesihatan.

Jun 2015  Jerawayara bagi Jabatan Perkhidmatan Kesihatan di keempat-empat Daerah telah diadakan untuk 
   memberigakan serta memberi kefahaman mengenai Pelan Induk Sistem dan Infrastruktur Kesihatan 
   Negara Brunei Darussalam dan bagi pelaksanaannya khususnya kepada warga Kementerian Kesihatan 
   termasuk Jabatan Perkhidmatan Kesihatan 


